
Marsalforn
Marsalforn maħsul bid-dija f'xemx sajfii,
Fih għaxqa u għira;
ll-baħar abjad mera 
Iħammek
U int tonghos fbenniena mżewqa
Li firxulek bejn l-għoljiet ix-Xagħra u Ż-Żebbu6 
Fis-Sajf tfittxek in-nies geġwiġija. 
lt-tfal ma jħossux ħedla,
Ma jgħejjew qatt jilaghbu;
Iż-żagħażagħ kollha ħeġġa jitbaħardu.
Il-ħajja titbissilKom, 
lllum m’hemmx għada;
ll-kbar li m ’għandhomx x ’jagħmlu jitgħażżnu.
Mitluqa fuq ċagħak jikwi mal-plajja taħt l-arloġġ 
Bikini mperrċa;
Bħal ħaww ief ħafif
L-iski jisgiċċa minn ma' l-ilma;
Fil-bogħod qlugħ bojod.
Il-luzzi koħol, sofor, ħodor u ħomor,
Fil-menqa jitbandlu deħlin
Imtaqqla bil-lampuki.
Is-sajjieda mqatta’
Ibakkru u jisahru,
U jinfnew bix-xogħol taħt xemx tisreġ 
Biex jaqilgħu għaxja.
Mhux kulħadd fis-Sajf mela 
Xalata Marsalforn?

F'Xsfer ii-Blat
F ’xifer il-blat waħdi 
F ’lejla sajfija mudlama 
Inħobb ngħarrex fil-baħħ iswed,
U  xejn....
Sew  kieku tħalluni waħdi 
Fid-dlam imkeffen.

W a ħ d i fid-dlam, fil-ħemda,
Ninsa li ’l hinn fil-bogħod,
Fil-baħħ iswed,
Hemm dinja fid-dawl 
T a ’ daħk u żufjett,
T a ’ biki u mard.

In-Nifs tal-Naj|a
|n-nifs t ’Alla ħa l-ħajja.
‘Ma l-qalb tħabbat bir-ritmu meqjus 
Ta’ tarbija kosmonawta 
Titmattar f guf nied; u mkenni 
Tgħarblilna moħħna 
Għal elf tweġiba.
Żmien ilu tmssel mill-bhejjem il-bniedem; 
lllum uman
Fiċ-ċelluli ħajjin riproduttiv 
Wisq qabel jiltaqgħu s-sessi.
W aqt li fil-ġuf,
Żerriegħa mdakkra tikber, tieħu l-għamla,
Ir-ruħ tistenna,
U meta tidħol tgħammar,
Issir ħaġa waħda ruħ u ġisem,
Jew ġisem għalih, ruħ għaliha?
Għax għandu ruħ għalih 
Sar bniedem ġdid għal kollox, 
Indipendenti 
Minn min sawwru.
L-anqas tistgħaġeb 
Jekk jitwieled minn omm verġni, 
Bħaż-żnażan bgħula 
Asseswali.

Ulied Misslerhomi

ll-blat għoli fl-irdum 
Imdellel b’qamar mimli,
Jiġġebbed, jitwal u jieħu elf sura. 
Jidwu ilħna mkarkra għajjiena 
Ta’ erwieħ mgħarrqa 
Taħt tnax-il qama ilma,
U karba twila mriegħda
Tfakkar l-ewwel ġrajja
Meta 1-ulied ċappsu jdejhom bl-aħmar
U sikru,
Bħal bhima xammru mnifsejhom; 
Kixfu njiebhom sofor.
L-erwieħ jitnikktu 
Għax ulied ulied uliedhom 
Jitqatlu kienu u jibqgħu...
Tassew ulied missierhom.

